
Павлодар қ. 2014 жыл
Ырылдау еліне саяхат
Мақсаты
· [Р] дыбысын сөз бен сөйлемде машықтандыру;
· Тыныс алу, логикалық ой, қол саусағының ұсақ моторикасын, байланысты сөзді дамыту;
· Дыбыстық анализ бен синтезге үйрету;
· Сөздік қорды молайту;
· Сөйлем құруға үйрету;
· «Көлік», «Тамақ» лексикалық тақырыптарын бекіту; 
· Релаксация элементтерін меңгеру.
Жабдықтар
Ырылдау елінің картасы; [Р] дыбысының артикуляциялық нобайы (схема); жарма әліппе; әуе шарлары; фломастерлер; сыбызғы; [Р] дыбысы бар және [Р] дыбысы жоқ суреттер; азық-түлік; жеміс-жидек; көкөністер бейнелері бар суреттер; жануарлар бейнелері бар дидактикалық құрал «Әткеншек» карточкалары; жеті түрлі-түсті гүл; түрлі-түсті қағаздан жасалған жеті жапырағы бар гүл; пазл «Кеме»; аудиотехника; релаксация жаттығуларына арналған кілем.
***
Логопед: Сәлеметсіңдер ме, балалар! Бүгін біз қызықты Ырылдау еліне саяхатқа барамыз. Оған тек [Р] дыбысын дұрыс айтатын және сұрақтарға толық жауап беретін балалар ғана бара алады. Көгершін маған бұл сырлы елдің картасын алып келген. Оған мұқият қарайықшы! ([Р] әрпі мен дыбысы жайлы әңгіме).
Логопед: Ырылдау елі неге ұқсайды, қандай әріпті еске түсіреді?
Балалар: Ырылдау елі  [Р] әрпіне ұқсайды.
Логопед: Дұрыс айтасыңдар, балалар! [Р] әрпі жайлы өлеңді еске түсірейікші.
Балалар: Айбалтаға қарайық,
                Ұқсайды оған қай әріп?
                Жылқышының құрығындай,
                Тіп-тік тұруын-ай!
Логопед: Менің сұрақтарыма жауап бере отырып, [Р] дыбысын дұрыс айту үшін не істеу керектігін естеріңе түсіріңдер. Мына артикуляциялық нобайға қараңдаршы. Қалай ойлайсыңдар, неге Ырылдау елін шайып тұрған теңіз қатты тыныс-алу теңізі деп аталады?
Балалар: Себебі: [Р] дыбысын айту үшін тілдің үстіне қатты жел береміз, сонда тілдің ұшы дірілдеуі керек.
Логопед: Ырылдау елінің түбегі неліктен үстіңгі тіс деп аталады?
Балалар: Себебі: тілді үстіңгі тіске қарай көтереміз.
Логопед: Ал Ырылдау елінде неліктен дірілдеу көлі бар?
Балалар: Себебі: [Р] дыбысын айтқанда тіліміз дірілдеуі керек. 
Физиологиялық және сөз демін дамыту. Жазу дағдыларын бекіту. Дыбысты анализ бен синтезге үйрету.
Логопед: Жарайсыңдар, балалар! Енді жолға аттанайық. Көліктің қандай түрлерін білесіңдер? Оларды атап өтіңдер. (Балалар жауап береді: әуе көлігі, су көлігі, құрлық көлігі).
Логопед:Трактор, трамвай, арба сөздері қандай буындардан құралған? Бұл сөздерге дыбысты анализ жасаңдар.
Т-д/сыз, қатаң                             Т-д/сыз, қатаң                               А-д/ты, ашық, жуан     
Р- д/сыз, үнді, діріл                    Р- д/сыз, үнді, діріл                       Р- д/сыз, үнді, діріл          
А-д/ты, ашық, жуан                   А-д/ты, ашық, жуан                       Б-д/сыз, ұяң
К- д/сыз, қатаң                           М-д/сыз, үнді                                 А-д/ты, ашық, жуан     
Т-д/сыз, қатаң                            В-д/сыз, ұяң                                                        
О-д/ты, ж.ашық, жуан               А-д-ты, ашық, жуан                                           
Р- д/сыз, үнді, діріл                   Й-д/сыз, үнді                                                      
Балалар сұрақтарға жауап береді. Жарма әліппе және карточкалармен жұмыс істейді.
Логопед: Жарайсыңдар! Енді біз Ырылдау еліне әуе шарларымен барамыз. Олар көліктің қай түріне жатады?
Балалар: Әуе көлігіне жатады.
Балалар әуе шарларын үрлейді.
Бірге: Шарларды біз үрлейміз,
          Аспанға биік самғаймыз.
Логопед: Әуе шарларымыз Ырылдау еліне баруы үшін, оларға [Р] әрпін жазу керек. 
Балалар фломастермен шарларға [Р] әрпін жазады.
Релаксацияға арналған жаттығулар.
Логопед: Балалар, кілемге жатып, көздеріңді жұмып, біздің әуе шарларымен ұшып бара жатқанымызды елестетіңдер.
Музыка ойнайды.
Логопед: Енді көздеріңді ашып, тұрып- күлімсіреңдер, себебі: біз Ырылдау еліне жақындап қалдық. Төменде не көріп тұрсыңдар?
«Әуе шарларымен ұшқандағы көргеніңді айт» ойыны. Балалар [Р] дыбысы бар суреттерді алып, толық көргендерін айтады. (орман, торғай, кірпі, цирк, компьютер, керік, парта, ғарыш, шырын, радио, робот, қарбыз, сиыр, экскаватор, қияр, раушангүл, айдаһар, орындық, фотоаппарат, ақшақар, принтер, бұрыш). Сөйлемдер құрастырады: Мен шармен ұшып бара жатқанда ______ көрдім.
«Ырылдау елінде не жеуге болады» ойыны.
Логопед: Міне, біз ұшып келдік. Жол ұзақ болды. Балалар, сендердің қарындарын ашты ма? Кәне, жүрек жалғап алайық, бірақ Ырылдау елінде біз тек [Р] дыбысы бар тағамдарды жей аламыз. [Р] дыбысы бар тағамдарын таңдап алып, не жегендеріңді, оның қандай тағам екенін айтып беріңдер. (балалар [Р] дыбысы бар суреттерді таңдап алып, сөйлем құрастырады. Мысалы: Мен жасыл қияр жедім. Балалар [Р] дыбысының сөздегі орнын, сөзде қанша буын барын айтады).
Логопед: Балалар, біз Ырылдау еліне кездейсоқ келген жоқпыз. Себебі: осында үлкен той – Ырылдау еліне есімінде [Р] дыбысы жоқ қонақтар келді. Біз де қонақпыз. Кәне, біздің есімдерімізде [Р] дыбысының барын білейікші. Егер бар болса, оның орнын анықтаңдар (Балалар орындайды). Сыбызғының көмегімен Ырылдау елінің тұрғындарына келгенімізді білдіреміз. Есімімізде қанша буын болса, сонша рет сыбызғыны үрлейміз (балалар есімдерінде қанша буын бар екенін анықтап, сыбызғыны үрлейді).
Саусақ гимнастикасы.
Логопед: Балалар, ойын ойнайық, осы елдің тұрғындары біздің [Р] дыбысын дұрыс айтатынымыздың куәгерлері болсын. Мен жасаймын, сендер қайталайсындар (балалар қолдарын алға созып, саусақтарын жұмып, ашады. Сөздер).
«Әткеншек» ойыны.
Логопед: Ырылдау елінің тұрғындары әткеншек тебуді ұнатады. Оны тек осы елдің тұрғындары тебе алады. Бүгін той болғандықтан, әткеншектің қасында қонақтар да, тұрғындар да жиналды. Олар кімнің тебуіне болатыны жайлы дауласып жатыр. Адамдар ақылдасып, әткеншекке тек [Р] дыбысы бар жануарларды отырғызуға бел буды (балалар [Р] дыбысы бар жануарлардың суреттерін алып, әткеншекке отырғызады).
Логопед: Жарайсыңдар, балалар! Бұл дауды шешіп, тапсырманы орындадыңдар. Ал енді ойланып көріңдер, сендердің топтарында қай балалар әткеншек тебе алушы еді? Әткеншек теуіп жатқандар жайлы сөйлем құрастырыңдар және оның тірек сызбасын жасаңдар.
Фразалық сөздің дамуы.
«Сиырға жеті түрлі-түсті гүлді жинауға көмектесу» ойыны.
Логопед: Әткеншек қатты айналып, сиыр өзінің сүйікті жеті түрлі-түсті  гүлін түсіріп алды, оның барлық жапырақтары шашырап кетті. Сиыр оны байқағанда, қалай қапаланатынын ойландаршы? Бүгін Ырылдау елінде той, сол себепті бүгін еш мұңға орын жоқ! Балалар, сиырға көмектесейік, оған жаңадан жеті түрлі-түсті гүлді жасап берейік. Әрбір жапырақта [Р] дыбысы бар сурет болуы керек. Керекті суреттерді таңдап, жапсырыңдар (балалар [Р] дыбысы бар суреттерді таңдап алып, оларды жеті түрлі-түсті гүлдің жапырақтарына жапсырады. Кейін барлығы тапсырманың дұрыс жасалғанын тексереді). Сиырдың ғажайып гүлінде тек [Р] дыбысы бар суреттер ғана емес, олармен қоса бірнеше сөйлем болыпты. Ол сөйлемдер құлағанда қате болып қалыпты.- Балалар, сөйлемдерді қалпына келтірейік (Үстелде түрлі-түсті қарындаштардың қорапшасы жатыр. Зымыран ғарышқа ұшады).
Ұсақ саусақ моторикасын дамыту.
Логопед: Енді барлығы дұрыс болды. Біздің үйге қайтатын уақытымыз келіп қалды. Үйге кемемен қайта аламыз. Тек біздің кемеміз сынып қалыпты. Балалар, кемені жөндеп жіберейік! (балалар кеменің бөліктерін пазлдан жинайды).
Қорытынды
Логопед: Жарайсыңдар, балалар! Біз кемемен жүзіп бара жатқанша, қайда болғанымызды, не көріп, білгенімізді әңгімелеп барайық (балалар жауап береді).





Көгершіннің ұшып келуі

Ырылдау елінің картасымен жұмыс барысында...

Релаксация

«Әуе шарларымен ұшқандағы көргеніңді айт» ойыны

«Ырылдау елінде не жеуге болады» ойыны

«Әткеншек» ойыны
[image: C:\Documents and Settings\User\Рабочий стол\аткеншек.jpg]
[Р] әрпі бар суреттерді гүлге жапсыру

«Кеме» пазлын жинау

